
КОМИ РЕСПУБЛИКАСА ЮРАЛЫСЬЛӦН
ИНДӦД
«Уна патераа керкаясӧн веськӧдлӧм серти удж лицензируйтан Коми Республикаса лицензия комиссия йылысь»  Коми Республикаса Юралысьлӧн 2015 во урасьӧм тӧлысь 6 лунся 17 N-а Индӧдӧ вежсьӧмъяс пыртӧм йылысь

Шуа:

1. Пыртны «Уна патераа керкаясӧн веськӧдлӧм серти удж лицензируйтан Коми Республикаса лицензия комиссия йылысь»  Коми Республикаса Юралысьлӧн 2015 во урасьӧм тӧлысь 6 лунся 17 N-а Индӧдӧ татшӧм вежсьӧмъяс: 
1)    4 пунктын «тшӧктӧмсӧ» кыв вежны «Индӧдсӧ» кывйӧн;

2) пыртны Уна патераа керкаясӧн веськӧдлӧм серти удж лицензируйтан Коми Республикаса лицензия комиссия чукӧрӧ, мый вынсьӧдӧма Индӧдӧн (1 N-а содтӧд), Л.Ю. Доронинаӧс — Коми Республикаса оланін да коммунальнӧй овмӧс комитетса юрнуӧдысьӧс вежысьӧс (Коми Республикаса лицензия комиссияӧн веськӧдлысь), Т.А. Малютинаӧс — Коми Республикаса экономика сӧвмӧдан министерствоын предпринимательство сӧвмӧдан юкӧнса начальникӧс вежысьӧс, Т.А. Опаринаӧс – Коми Республикаса оланін да коммунальнӧй овмӧс комитетлӧн лицензируйтан да лицензия контроль юкӧнса нуӧдысь специалист-экспертӧс, В.В. Анфилатоваӧс – Коми Республикаын ОНФ дінмуса штабӧ пырысьӧс, «Сыктывкар» кар кытшса муниципальнӧй юкӧнлӧн администрацияын ОКО серти общественнӧй сӧветӧ пырысьӧс (сёрнитчӧм серти), П.Н. Солдатенковӧс - «Шоныд сетан Коми компания» восьса акционер котырлӧн веськӧдлан да торъялӧм предприятиеяскӧд ӧтвылысь уджалӧм серти медыджыд директорӧс вежысьӧс (сёрнитчӧм серти), киритны чукӧрысь А.В. Лучшевӧс, Т.М. Анпилоговаӧс, Т.Ю. Афанасьеваӧс;

3) уна патераа керкаясӧн веськӧдлӧм серти удж лицензируйтан Коми Республикаса лицензия комиссия йылысь положениелысь 5 пункт, мый вынсьӧдӧма Индӧдӧн (2 N-а содтӧд), гижны тадзи:

«5. Лицензия комиссияӧ пырӧ 13 морт.».

2. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь 

